ՆԱԽԱԳԻԾ

Հայաստանի հանրապետության կառավարություն
 որոշում
____ _______________ 2017 թիվ ____-Ն
 
ՉԱՓԻՑ ԱՎԵԼԻ ՎՃԱՐՎԱԾ ԱՆՇԱՐԺ ԳՈՒՅՔԻ ՀԱՐԿԻ ԵՎ ՓՈԽԱԴՐԱՄԻՋՈՑՆԵՐԻ ԳՈՒՅՔԱՀԱՐԿԻ ԳՈՒՄԱՐՆԵՐԻ ՀԱՇՎԱՆՑՄԱՆ ԵՎ (ԿԱՄ) ՎԵՐԱԴԱՐՁԻ ԿԱՐԳԸ ՍԱՀՄԱՆԵԼՈՒ ՄԱՍԻՆ 
Հիմք ընդունելով Հայաստանի Հանրապետության հարկային օրենսգրքի 237-րդ և 252-րդ հոդվածները` Հայաստանի Հանրապետության կառա​վա​րությունը որոշում է.
1. Սահմանել չափից ավելի վճարված անշարժ գույքի հարկի և փոխադրամիջոցների գույքահարկի գումարների հաշվանցման և (կամ) վերադարձի կարգը` համաձայն հավել​վածի:
2. Սահմանել, որ հողի հարկի և գույքահարկի գծով առկա գերավճարները 2018 թվա​կանի հունվարի 1-ից հաշվանցվում և (կամ) վերադարձվում են սույն որոշման հավել​վածով սահմանված ընդհանուր կարգով: Ընդ որում՝
1) հողի հարկի գծով առաջացած գերավճարների հաշվանցման նպատակով դրանք առաջնահերթ ուղղվում են անշարժ գույքի հարկի գծով հաշվարկված պարտա​վորու​թյուն​ների (այդ թվում՝ տույժերի) մարմանը, այնուհետև` փոխադրամիջոցների գույքահարկի գծով հաշվարկված պարտավորությունների (այդ թվում՝ տույժերի) մարմանը,

2) «Գույքահարկի մասին» Հայաստանի Հանրապետության օրենքի 4-րդ հոդվածի 1-ին մասով սահմանված շենքերի և շինությունների մասով առաջացած գույքահարկի գերա​վճար​ների հաշվանցման նպատակով դրանք առաջնահերթ ուղղվում են անշարժ գույքի հարկի գծով հաշվարկված պարտավորությունների (այդ թվում՝ տույժերի) մարմանը, այնուհետև` փոխա​դրամիջոցների գույքահարկի գծով հաշվարկված պարտավորությունների (այդ թվում՝ տույժերի) մարմանը, 

3) «Գույքահարկի մասին» Հայաստանի Հանրապետության օրենքի 4-րդ հոդվածի 2-րդ մասով սահմանված փոխադրամիջոցների մասով առաջացած գույքահարկի գերավճարների հաշ​​վանցման նպատակով դրանք առաջնահերթ ուղղվում են փոխադրամիջոցների գույքա​հարկի գծով հաշվարկված պարտավորությունների (այդ թվում՝ տույժերի) մարմանը, այնու​հետև անշարժ գույքի հարկի գծով հաշվարկված պարտավորությունների (այդ թվում՝ տույ​ժերի) մարմանը:

3. Սույն որոշումն ուժի մեջ է մտնում 2018 թվականի հունվարի 1-ից:

Հավելված N

ՀՀ կառավարության 201_ թվականի

_______________  ____ N ____-Ն որոշման

ԿԱՐԳ
ՉԱՓԻՑ ԱՎԵԼԻ ՎՃԱՐՎԱԾ ԱՆՇԱՐԺ ԳՈՒՅՔԻ ՀԱՐԿԻ ԵՎ ՓՈԽԱԴՐԱՄԻՋՈՑՆԵՐԻ ԳՈՒՅՔԱՀԱՐԿԻ ԳՈՒՄԱՐՆԵՐԻ ՀԱՇՎԱՆՑՄԱՆ ԵՎ (ԿԱՄ) ՎԵՐԱԴԱՐՁԻ

1. Սույն կարգով կարգավորվում են Հայաստանի Հանրապետության հարկային օրենսգրքով (այսուհետ՝ Օրենսգիրք) սահմանված կարգով, անշարժ գույքի հարկ և (կամ) փոխադրամիջոցների գույքահարկ վճարողների կողմից Օրենսգրքով սահմանված կարգով  հաշ​վարկված անշարժ գույքի հարկի կամ փոխադրամիջոցների գույքահարկի պարտա​վորու​թյուններից ավելի վճարված անշարժ գույքի հարկի կամ փոխադրամիջոցների գույքա​հարկի գումարների հաշվանցման և (կամ) վերադարձի հետ կապված հարա​բերու​թյունները: 

2. Սույն կարգի իմաստով անշարժ գույքի հարկի կամ փոխադրամիջոցների գույքա​հարկի պարտավորություններից ավելի վճարված անշարժ գույքի հարկի կամ փոխա​դրա​միջոց​ների գույքահարկի գումարներ (այսուհետ՝ գերավճար) են համարվում՝ 
1) անշարժ գույքի հարկով հարկման յուրաքանչյուր առանձին օբյեկտի մասով Օրենս​գրքով սահմանված կարգով հաշվարկված՝ անշարժ գույքի հարկի պարտավորություններից ավելի վճարված անշարժ գույքի հարկի գումարները,
2) փոխադրամիջոցների գույքահարկով հարկման յուրաքանչյուր առանձին օբյեկտի մասով Օրենսգրքով սահմանված կարգով հաշվարկված՝ փոխադրամիջոցների գույքա​հարկի պար​տա​​վորություններից ավելի վճարված փոխադրամիջոցների գույքահարկի գումարները,
3) անշարժ գույքի հարկի կամ փոխադրամիջոցների գույքահարկի պարտավորության բացա​կայության պայմաններում տվյալ հարկային պարտավորության համապատասխան գանձա​պետական հաշվին հարկ վճարողի կամ հարկ վճարողի անունից այլ անձի կողմից փաստացի փոխանցված (վճարված) գումարները,
4) Օրենսգրքի 233-րդ հոդվածի 6-րդ մասով և 248-րդ հոդվածի 6-րդ մասով սահ​ման​ված դեպքերում անշարժ գույքի հարկի կամ փոխադրամիջոցների գույքահարկի կամ անշարժ գույքի հարկով կամ փոխադրամիջոցների գույքահարկով հարկման բազաների ճշգրտման արդյուն​քում առա​ջա​ցած՝ անշարժ գույքի հարկի կամ փոխադրամիջոցների գույ​քա​հարկի պար​տա​վորու​​թյուն​ներից ավելի վճարումները,
5) դատարանի վճռի կատարման արդյունքում հարկ վճարողի օգտին հաշվեգրված՝ անշարժ գույքի հարկի կամ փոխադրամիջոցների գույքահարկի գումարները:

Նպատակային վճարում (հաշվեգրում) կատարած լինելու դեպքերում սույն կետով նախա​տեսված դեպքերում գումարները գերավճար են համարվում սույն կարգի 4-րդ կետով նախա​տեսված կանոններով:

3. Սույն կարգի իմաստով վճարված (հաշվեգրված) գումարները, որպես գերավճար հաշվառելու առումով առաջնային է համարվում նպատակային վճարում (հաշվեգրում) կատա​րած լինելու հանգամանքը: Սույն կարգի իմաստով կատարված վճարումը (հաշ​վեգրումը) համարվում է նպատակային վճարում (հաշվեգրում), եթե կատարված վճարման (հաշ​վեգրման) ժամանակ հստակ նշվել է՝

1) հարկատեսակը (անշարժ գույքի հարկ կամ փոխադրամիջոցների գույքահարկ), որի գծով առկա պարտավորությունների մարման նպատակով կատարվել է վճարումը (հաշ​վեգրումը), կամ

2) հարկատեսակը (անշարժ գույքի հարկ կամ փոխադրամիջոցների գույքահարկ) և դրա գծով առկա պար​տավորության տեսակը (հարկի գումար և (կամ) տույժ), որոնց մարման նպատակով կատար​վել է վճարումը (հաշվեգրումը), կամ

3) հարկվող օբյեկտը, որի գծով առկա պարտավորությունների մարման նպատակով կատար​վել է վճարումը (հաշվեգրումը), կամ

4) հարկվող օբյեկտը և դրա գծով առկա պարտավորության տեսակը (հարկի գումար և (կամ) տույժ), որի մարման նպատակով կատարվել է վճարումը (հաշվեգրումը),

5) հաշվետու ժամանակաշրջանը, որի գծով առկա պարտավորությունների մարման նպատակով կատարվել է վճարումը (հաշ​​վեգ​րումը):

4. Սույն կարգի 3-րդ կետով նախատեսված դեպքերում գերավճար է համարվում՝

1) սույն կարգի 3-րդ կետի 1-ին ենթակետով նախատեսված կարգով վճարում կատա​րելու դեպքում, տվյալ տեղական ինքնակառավարման մարմնի կողմից հաշվառվող՝ տվյալ հար​կատեսակով (անշարժ գույքի հարկ կամ փոխադրամիջոցների գույքահարկ) հարկվող բո​լոր օբյեկտների գծով առկա հարկային պարտավորությունները (այդ թվում տույժերը) ամ​բող​ջությամբ մարելուց հետո մնացած գումարի մնացորդը,

2) սույն կարգի 3-րդ կետի 2-րդ ենթակետով նախատեսված կարգով վճարում կատա​րելու դեպքում, տվյալ տեղական ինքնակառավարման մարմնի կողմից հաշվառվող՝ նպա​տա​​կային վճարմամբ նշված հարկատեսակի (անշարժ գույքի հարկ կամ փոխադ​րա​մի​ջոց​ների գույքահարկ) և դրա մասով առկա՝ նպատակային վճարման ժամանակ նշված պար​տա​վորության տեսակի (հարկի գումար և (կամ) տույժ) գծով, իսկ նպատակային վճարմամբ պար​​տավորության տեսակի մասով գումար նշված լինելու դեպքում՝ այդ գումարի չափով պար​տավորությունները մարելուց հետո մնացած գումարի մնացորդը,

3) սույն կարգի 3-րդ կետի 3-րդ ենթակետով նախատեսված կարգով վճարում կատա​րելու դեպքում, տվյալ տեղական ինքնակառավարման մարմնի կողմից հաշվառվող՝ նպա​տա​​կային վճարմամբ նշված հարկվող օբյեկտի գծով առկա հարկային պար​տա​վորու​թյուն​ները (այդ թվում տույժերը) ամբողջությամբ մարելուց հետո մնացած գումարի մնացորդը,

4) սույն կարգի 3-րդ կետի 4-րդ ենթակետով նախատեսված կարգով վճարում կատա​րելու դեպքում, տվյալ տեղական ինքնակառավարման մարմնի կողմից հաշվառվող՝ նպա​տա​​կային վճարմամբ նշված հարկվող օբյեկտի և դրա մասով առկա՝ նպատակային վճար​ման ժամանակ նշված պար​տավորության տեսակի (հարկի գումար և (կամ) տույժ) գծով, իսկ նպատակային վճարմամբ պար​տավորության տեսակի մասով գումար նշված լինելու դեպ​քում՝ այդ գումարի չափով պարտավորությունները մարելուց հետո մնացած գումարի մնա​ցոր​դը,

5) սույն կարգի 3-րդ կետի 5-րդ ենթակետով նախատեսված կարգով վճարում կատա​րելու դեպքում, տվյալ տեղական ինքնակառավարման մարմնի կողմից հաշվառվող՝ նպա​տա​​կային վճարմամբ նշված հաշվետու ժամանակաշրջանի արդյունքներով առաջացած հար​​​կային պարտավորությունների մարելուց հետո մնացած գումարի մնա​ցոր​դը:

Այն դեպքում, երբ կատարվել է նպատակային վճարում, սակայն նպատակային վճար​​ման մեջ չի նշվել, թե որ հաշվետու ժամանակաշրջանի արդյունքներով առաջացած հար​​​կային պարտավորությունների մարմանն է ուղղվում կատարված վճարումը, ապա հար​​​կային պարտավորությունները մար​վում են հիմք ընդունելով դրանց առա​ջացման ամսաթիվը՝ սկզբում մարելով ամենավաղ առա​ջացած հար​​​կային պարտավորությունները:
5. Սույն կարգի իմաստով ոչ նպատակային համարվող վճարումների (հաշ​վեգրում​ների) դեպ​​քում առաջնային մարվում են անշարժ գույքի հարկի կամ փոխադրամիջոցների գույ​քա​հար​կի գծով առկա ապառքները, այնուհետև հաշվարկված տույժերը: Ընդ որում, ապառք​ները մարվում են՝ հիմք ընդունելով դրանց առաջացման ամսաթիվը՝ սկզբում մարելով ամե​նա​վաղ առաջացած ապառքը:

6. Սույն կարգի իմաստով գերավճարի հաշվանցումը և (կամ) վերադարձը կատարվում է միայն մեկ տեղա​կան ինքնակառավարման մարմնի կողմից հաշվառվող անշարժ գույքի հար​կի կամ փոխա​դրամիջոցների գույքահարկի պարտավորությունների մասով: Մեկ տեղա​կան ինքնա​​կա​ռավարման մարմնի կողմից հաշվառվող՝ անշարժ գույքի հարկի կամ փոխա​դրա​​միջոց​​ների գույքահարկի գծով առաջացած գերավճարի գումարները այլ տեղական ինքնա​​կառա​վար​​ման մարմնի կողմից հաշվառվող անշարժ գույքի հարկի կամ փոխադրա​միջոց​​ների գույքա​հարկի պարտավորությունների մարմանը չեն կարող ուղղվել:

7. Գերավճարների հաշվանցումը և (կամ) վերադարձն իրակա​նաց​վում է անշարժ գույքի հարկի կամ փոխադրամիջոցների գույքահարկի պար​տա​վորու​թյուն​ները հաշ​վառող տվյալ տեղական ինքնակառավարման մարմնի կողմից` անշարժ գույքի հարկ կամ փոխա​դրա​միջոցների գույքահարկ վճարողի (այսուհետ՝ հարկ վճարող) դիմումի հիման վրա:

8. Գերավճարների հաշվանցման և (կամ) վերադարձի նպատակով հարկ վճա​րող​ները դի​մում են անշարժ գույքի հարկով կամ փոխադրամիջոցների գույքահարկով հարկ​վող հա​մա​​պա​տասխան օբյեկտի գծով հարկային պարտավորությունները հաշվառող տեղա​կան ինքնա​​կառա​վարման մարմնին:
9. Գերավճարների հաշվին հաշվանցումը իրականացվում է հարկ վճարողի կողմից ներկա​յացված դիմումին համապատասխան: Հարկ վճարողի կողմից ներկայացված դիմու​մում գերավճարի հաշվանցման կապակցությամբ համապատասխան ցուցումների բացա​կա​յու​թյան դեպքում՝
1) որևէ հարկատեսակի (անշարժ գույքի հարկի կամ փոխադրամիջոցների գույքա​հարկի) գծով առկա գերավճարի հաշվին նախևառաջ հաշվանցվում են տվյալ հարկա​տեսակի գծով առկա պարտավորությունները, 

2) սույն կետի 1-ին ենթակետով սահմանված կարգով առկա հարկային պար​տա​վորու​թյուն​​ները մարելուց հետո գերավճարի մնացորդի հաշվին մարվում է մյուս հարկատեսակի (անշարժ գույքի հարկի կամ փոխադրամիջոցների գույքահարկի) գծով առկա հարկային պար​​​տավորությունները:

Սույն կետով նշված դեպքերում գերավճարի հաշվին առաջնային մարվում են անշարժ գույքի հարկի կամ փոխադրամիջոցների գույքահարկի գծով առկա ապառքները, այնուհետև հաշ​վարկված տույժերը: Ընդ որում, ապառքները մարվում են՝ հիմք ընդունելով դրանց առա​ջաց​ման ամսաթիվը՝ սկզբում մարելով ամենավաղ առաջացած ապառքը:

10. Անկախ որևէ հարկատեսակի (անշարժ գույքի հարկի կամ փոխադրա​միջոց​ների գույ​քա​հարկի) գծով գերավճարի առկայությունից` մյուս հարկատեսակի (անշարժ գույքի հար​կի կամ փոխադրամիջոցների գույքա​հարկի) ապառք​ների նկատմամբ Հայաս​տանի Հան​​րա​պետության հարկային օրենսգրքով սահ​ման​ված կարգով և չափերով տույ​ժերի հաշ​վար​կը չի կասեցվում: Գերավճարը հաշվանցելու և (կամ) վերա​դարձ​նելու դիմում ներ​կայաց​նե​լու դեպ​քում դիմումը ներկայացնելու օրվա դրությամբ հաշ​վարկ​ված տույժերը վերա​հաշ​վարկ​​վում են` հաշվի առնելով գերավճարի առաջացման ամսա​թիվը և մեծությունը: 

11. Գերավճարը հարկ վճարողներին վերադարձվում է գերավճարի հաշվանցման և (կամ) վերադարձման դիմումը ներ​կայացնելու օրվա դրությամբ առկա հարկային պար​տա​վո​րությունները մարելուց հետո՝ գերա​վճարի մնացորդի չափով: Հարկ վճարողի կողմից ներ​​կայաց​ված դիմումի մեջ ցուցում լինելու դեպքում գերավճարի մնացորդի գումարը կարող է ուղղվել առաջի​կայում հաշվարկվելիք անշարժ գույքի հարկի և (կամ) փոխադրամիջոցների գույ​քա​հարկի պարտավորությունների մարմանը:

12. Գերավճարի հաշվանցումը և (կամ) վերադարձը համապատասխան տեղա​​կան ինքնա​կա​ռա​վար​ման մարմնի կողմից իրականացվում է հարկ վճարողի կողմից դիմումը ներ​կա​յացնելու օրվան հաջորդող 20 աշխատանքային օրվա ընթացքում: Գերա​վճարի վերա​դարձը իրականացվում է հարկ վճարողի դիմումով ներկայացված բանկային հաշվի հա​մա​րին կամ բանկային հաշիվ չունենալու դեպքում առևտրային բանկում բացված տա​րան​ցիկ հաշվի համարին հարկ վճարողի անվամբ՝ անձը հաստատող փաստաթղթի տվյալ​նե​րով փոխանցելու միջոցով:

Հիմնավորում

«Չափից ավելի վճարված անշարժ գույքի հարկի և փոխադրամիջոցների գույքահարկի գումարների հաշվանցման և (կամ) վերադարձի կարգը սահմանելու մասին» ՀՀ 
կառավարության որոշման նախագծի վերաբերյալ
1. Իրավական ակտի անհրաժեշտությունը (նպատակը). Նախագծի նպա​տակը Հայաստանի Հանրապետության հարկային օրենսգրքի կիրարկումն ապա​հովելն է:
2. Կարգավորման հարաբերությունների ներկա վիճակը և առկա խնդիրները. 2016 թվա​​​​​կանի հոկտեմբերի 4-ին ընդունված՝ Հայաստանի Հանրապետության հարկային օրենս​գրքի 237-րդ և 252-րդ հոդ​վածների համաձայն, չափից ավելի վճարված անշարժ գույքի հարկի և փոխադրամիջոցների գույքահարկի գումարների հաշվանցման և (կամ) վերադարձի կարգը սահմանում է Հայաստանի Հանրապետության կառավա​րու​թյունը:
Խնդիրը կայանում է նրանում, որ 2018 թվականի հունվարի 1-ից ուժի մեջ է մտնելու Հայաստանի Հանրապետության հարկային օրենսգիրքը, որի 237-րդ և 252-րդ հոդ​վածներով սահմանված վերո​​նշյալ դրույթների կիրարկումն ապահովելու համար ՀՀ կառա​վարության որոշ​​մամբ չափից ավելի վճարված անշարժ գույքի հարկի և փոխադրամիջոց​ների գույքահարկի գումարների հաշվանցման և (կամ) վերադարձի կարգը ներկայումս սահմանված չէ:
3. Առկա խնդիրների առաջարկվող լուծումները. Նախագծով առաջարկվում է սահ​մա​նել չափից ավելի վճարված անշարժ գույքի հարկի և փոխադրամիջոցների գույքահարկի գումարների հաշվանցման և (կամ) վերադարձի կարգը:

4. Կարգավորման առարկան. Նախագծի կարգավորման առարկան չափից ավելի վճարված անշարժ գույքի հարկի և փոխադրամիջոցների գույքահարկի գումարների հաշվանցման և (կամ) վերադարձի կարգն է:

5. Նախագծի մշակման գործընթացում ներգրավված ինստիտուտները և անձինք. Նախագի​ծը մշակվել է ՀՀ ֆինանսների նախարարության կող​​մից: 
6. Իրավական ակտի կիրառման դեպքում ակնկալվող արդյունքը. Նախագծի ընդուն​​​​​​​​​​​​​​​​​​​​ման արդ​յուն​​քում ակնկալվում է սահմանել չափից ավելի վճարված անշարժ գույքի հարկի և փոխադրամիջոցների գույքահարկի գումարների հաշվանցման և (կամ) վերադարձի կարգը:
Տեղեկանք

«Չափից ավելի վճարված անշարժ գույքի հարկի և փոխադրամիջոցների գույքահարկի գումարների հաշվանցման և (կամ) վերադարձի կարգը սահմանելու մասին» ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ
«Չափից ավելի վճարված անշարժ գույքի հարկի և փոխադրամիջոցների գույքա​հարկի գումարների հաշվանցման և (կամ) վերադարձի կարգը սահմանելու մասին» ՀՀ կառա​վարության որոշման նախագծի ընդուն​մամբ այլ իրա​վա​կան ակտերի ընդուն​​ման անհրա​​ժեշ​տության չի առա​​ջանում:

Եզրակացություն
«Չափից ավելի վճարված անշարժ գույքի հարկի և փոխադրամիջոցների գույքահարկի գումարների հաշվանցման և (կամ) վերադարձի կարգը սահմանելու մասին» ՀՀ կառավարության որոշման նախագծի վերաբերյալ ընդունմամբ պետական բյուջեի եկամուտների նվազեցման կամ ծախսերի ավելացման մասին
«Չափից ավելի վճարված անշարժ գույքի հարկի և փոխադրամիջոցների գույքա​հարկի գումարների հաշվանցման և (կամ) վերադարձի կարգը սահմանելու մասին» ՀՀ կառավարության որոշման նախագծի ընդուն​​​մամբ պետա​կան բյուջեի եկա​մուտ​ների նվա​զեցում կամ ծախ​սերի ավելացում չի ակն​կալ​​​վում:
ԱՄՓՈՓԱԹԵՐԹ

«Չափից ավելի վճարված անշարժ գույքի հարկի և փոխա​դրա​միջոց​ների գույքահարկի գումարների հաշվանցման և (կամ) վերադարձի կարգը սահ​մա​նելու մասին» Հայաստանի Հանրապետության կառավարության որոշ​​ման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ տնտեսական զարգացման և ներդրումների նախարարություն

24.03.2017թ.

թիվ 05/2895-17
	Դիտողություններ և առաջարկություններ չկան:
	
	

	ՀՀ տարածքային կառավարման և զարգացման նախարարություն
21.03.2017թ.

թիվ 01/16.2/1672-17
	Դիտողություններ և առաջարկություններ չկան:
	
	

	ՀՀ ԿԱ պետական եկամուտների կոմիտե

26.05.2017թ.

թիվ 06/3-4/18222-17
	1. Կարգի նախագծի 2-րդ կետի համաձայն` գերա​վճար են համարվում անշարժ գույքի հարկով հարկ​ման յուրաքանչյուր առանձին օբյեկտի և փոխադ​րամիջոցների գույքահարկով հարկման յուրա​քանչյուր առանձին օբյեկտի մասով օրենս​գրքով սահմանված կարգով հաշվարկված պար​տա​վորություններից ավելի վճարված գումար​նե​րը: Հարկ է նշել նաև, որ կարգի նախագծի 7-րդ կե​տի համաձայն` անկախ որևէ հարկատեսակի (անշարժ գույքի հարկի կամ փոխադրամիջոցների գու​յքա​հարկի) գծով գերավճարի առկայությունից` որևէ հարկատեսակի (անշարժ գույքի հարկի կամ փոխա​դրամիջոցների գույքա​հարկի) ապառք​ների նկատ​մամբ ՀՀ հարկային օրենսգրքով սահ​ման​ված կարգով և չափերով տույժերի հաշվարկը չի կա​սեց​վում: Նշվածի առումով ծագում են հետևյալ հար​ցերը: 

Գերավճարները հաշվառող մարմնում հաշ​վառ​վելու են հարկ վճարողի համար, թե նույն հարկ վճա​րողի` տվյալ հաշվառող մարմնում հաշ​վառ​ված հարկվող օբյեկտների հա​մար առանձին: Ար​դյոք նույն հաշվառող մարմնում հաշ​վառված հարկ վճարողը մի հար​կվող օբյեկտի մա​սով կա​րող է ունենալ պարտա​վո​րութ​յուն (որի նկատ​մամբ կհաշվարկվեն տույ​ժեր), իսկ մեկ այլ հարկ​վող օբյեկտի մասով` գերա​վճար: Ընդ որում, անհրա​ժեշտ ենք հա​մա​րում նշված հարցը հստա​կեց​նել նաև միաժամանակ երկու հար​կա​տե​սակ​նե​րի մասով հարկման օբյեկտների առկայության դեպ​​քում: 

Եթե պարտավորությունները մարվելու են ըստ հարկ​ման առան​ձին օբյեկտ​ների և գերա​վճար​ներն էլ հաշվառվելու են ըստ հարկման առանձին օբյեկտ​ների, ապա անհրա​ժեշտություն է առաջա​նա​լու նախագծով անդրադառնալ նպատակային վճա​​րում​ներին: Այսինքն, եթե վճարումը հավաս​տող փաստաթղթում հարկ վճարողի կողմից նշվում է, թե վճար​ված գումարը որ հարկվող օբյեկ​տին է ուղղվում (կատարվում է նպա​տա​կային վճա​րում), ապա պարտավորությունների և հաշ​վանցվող գումարների ժամա​նա​կա​գրական կար​​գով մարումը ևս պետք է կատարվի` հաշվի առնե​լով նպատակային վճա​րումը:  
	Ընդունվել է:
	Նախագծում կատարվել է համապատասխան փոփոխություն:

	
	2. Կարգի նախագծի 4-րդ կետի համաձայն` գերա​վճար​​ների գումարների հաշ​վան​ցումը և (կամ) վե​րա​​դարձն իրականացվում է հարկ վճարողի դի​մու​մի հիման վրա: Ընդ որում, գերա​վճարների հաշ​վանցման և (կամ) վերադարձի նպատակով հարկ վճարողները դիմում են ան​շարժ գույքի հար​կով կամ փոխադրամիջոցների գույքահարկով հարկ​վող համա​​պա​տաս​խան օբյեկտի գծով հար​կա​յին պարտավորությունները հաշվառող տե​ղա​կան ինքնա​կառա​վար​ման մարմնին: 

Կարգի նախագծի 6-րդ կետով առաջարկվում է սահմանել, որ որևէ հարկատեսակի (անշարժ գույքի հարկի կամ փոխադրամիջոցների գույքա​հարկի) գծով առկա գերավճարի հաշվին նախևառաջ հաշվանցվում են տվյալ հար​կա​տե​սա​կի գծով առկա պար​տա​վո​րությունները՝ սկզբում մարելով այդ հարկատեսակի գծով հաշ​վարկ​​ված հարկի, այնուհետև տույժի գումարները: Նշված կարգով առկա հարկային պար​տա​վորու​թյուն​ները մարելուց հետո գերավճարի մնացորդի հաշվին մարվում են մյուս հարկատեսակի (անշարժ գույքի հարկի կամ փոխադրամիջոցների գույքահարկի) գծով առկա հարկային պար​տա​վո​րութ​յունները:

Այս առումով ևս քննարկման հարց է նպա​տա​կա​յին վճա​րում​ների հստակեցումը: Կարծում ենք, հար​կատեսակների առանձնահատկությունները հաշ​​վի առնելով, կա​րիք կառաջանա նպա​տակա​յին վճարումների համար ևս սահմանել որո​շակի հեր​թա​կա​նութ​յուն, օրինակ` կոնկրետ հարկման օբյեկտ, հաշվետու ժամանակաշրջան, հարկի գու​մար, տույ​ժի գու​մար: Միաժամանակ, առա​ջար​կում ենք նախագծով հստակեցնել նաև այն հար​ցը, թե ոչ նպատակային վճարումների դեպքում (բացա​կա​յում է հարկման օբյեկտի և (կամ) հաշ​վե​տու ժամա​նա​կա​շրջանի և (կամ) հարկի գումարի և (կամ) տույ​ժի գումարի մասին նշումը) ինչ հեր​թա​կանությամբ և ինչ կարգով է մարվում (հաշ​վանց​վում) պար​տա​վո​րութ​յունը: Այս դեպքում ինչպես է հաշվառվելու գերավճարը, հաշ​վան​ցու​մը կամ վերա​դարձը կատարվելու է ինքնաշխատ կար​գով, թե հարկ վճարողի դիմումի հիման վրա:
	Ընդունվել է:
	Նախագծում կատարվել է համապատասխան փոփոխություն:

	Երևանի քաղաքապետարան
23.03.2017թ.

թիվ 01/7-15876հ
	Առաջարկվում է նախագծի 1-ին կետով հաստատվող կարգի 9-րդ կետում «10 աշխատանքային օրվա ընթացքում» բառերը փոխարինել 20 աշխատանքային օրվա ընթացքում» բառերով, իսկ երկրորդ նախադասությունը շարադրել հետևալ խմբագրությամբ` «Գերավճարի վերադարձը իրականացվում է հարկ վճարողի դիմումի ներկայացված բանկային հաշվի համարին կամ բանկային հաշիվ չունենալու դեպքում տեղական ինքնակառավարման մարմնի անվանբ առևտրային բանկում բացված տարանցիկ հաշվի համարին հարկ վճարողի անվամբ՝ անձը հաստատող փաստաթղթի տվյալներով փոխանցելու միջոցով»:
	Ընդունվել է:
	Նախագծում կատարվել է համապատասխան փոփոխություն:

	ՀՀ արդարադատության նախարարություն
02.06.2017թ.

թիվ 02/19.2/9433-17
	Նախագծի հավելվածի 2-րդ կետի 4-րդ են​թա​կե​տում անհրաժեշտ է «դեպքերում անշարժ գույքի» բա​ռերից հետո լրացնել «հարկի» բառը, իսկ «կամ անշարժ գույքի» բառերից հետո` «հար​կով» բառը` հա​մաձայն «Իրավական ակտերի մասին» Հայաստանի Հանրապետության օրենքի 36-րդ հոդ​վածի պահանջների:
	Ընդունվել է:
	Նախագծում կատարվել է համապատասխան փոփոխություն:


